
泰山刻石

作者：李斯　秦

本作品收錄於《全上古三代秦漢三國六朝文》

皇帝臨立，作制明灋，臣下脩飭。

廿有六年，初幷天下，罔不賓服。

寴��遠��，登茲泰山，周覽東極。

從臣思速，本原事業，祇誦功德。

治道運行，諸產得宜，皆有灋式。

大義箸明，陲于後嗣，順承勿革。

皇帝躳聽，旣平天下，不懈于治。

夙興夜寐，建設長利，專隆敎誨。

訓經宣達，遠近畢理，咸承聖志。

貴賤分明，男女體順，愼遵職事。

昭隔內外，靡不清瀞，施于昆嗣。

化及無竆，遵奉遺詔，永承重戒。

〈劉跂《泰山篆譜》、《絳帖》本，又李處巽重摹本。又《史記�秦始皇紀》「臨立」

作「臨位」，「躳聽」作「躳」，「寴��遠��」作「親巡遠方��民」，「體順」作「禮

順」，「昆嗣」作「後嗣」。〉

此秦朝作品在全世界都属于公有领域，因为作者逝世已经超过100年，且作品于1931年1

月1日之前出版。

